
RELACION 

PER PROJEKTLIGJIN 

PER NDERGJEGJESIMIN, KUJTESEN KOLEKTIVE, EKSPOZIMIN DHE NDESHKIMIN 
PUBLIK TE REGJIMIT TOT ALIT AR KOMUNIST 

I. QELLIMI I PROJEKTAKTIT DHE OBJEKTIVAT QE SYNOHEN TE 
ARRIHEN 

Shtetet demokratike dallojne nga shoqerite totalitare nga raporti qe ndertojne me historine e tyre, te 
kaluaren e afert apo te larget. Ne shtetet totalitare, historia rishkruhet, ndryshohet dhe manipulohet ne 

varesi te interesave politike te atyre qe udheheqin nepermjet frikes, dhunes dhe terrorit. Nje shembull 

tipik i kesaj sjelljeje me te kaluaren, ishte regjimi komunist i Enver Hoxhes. Per 45 vite, historia e 
Shqiperise u rishkrua dhe u rikonceptua, me qellim qe t' i sherbente jo te vertetes historike te popullit 

shqiptar, por konsolidimit te plote te pushtetit hoxhist, si dhe shtypjes ndaj klasave politike te 
persektuara. Dhenia e atributeve historike familjareve te diktatorit apo fshirja e personazheve te 

ndeshkuara nga regjimi ne fotot zyrtare jane vetem ilustrime te ketij fenomeni. 

Fatkeqesisht, megjithese kane kaluar 31 vite nga ajo nate e ftohte e 8 dhjetorit 1990, ne qytetin Studenti, 
kudo te merrte rruge fundi i pakthim i regjimit totalitar komunist dhe fillim i ndryshimeve demokratike, 

shteti dhe shoqeria shqiptare nuk ia ka dale te ndertoje nje raport te drejte me historine e saj 45-vjecare. 

Shpesh mendimet, qendrimet dhe qasjet kane qene te ndryshme ndaj kesaj periudhe dhe zhvillimeve te 
saj , duke krijuar konfuzion dhe keqkuptime rreth te vertetes historike. Eshte per te ardhur keq qe akoma 

sot ne ceremoni publike dhe zyrtare, shihen individe te caktuar, perfshire edhe funksionare te larte 
shteterore, ne prani te te cileve ekspozohen simbole te regjimit komunist, duke krijuar vuajtje dhe 
dhimbje te panevojshme tek ajo pjese e shoqerise qe humbi prinderit, familjaret, te afermit dhe miqte, 

por edhe rinine e ndoshta pjesen me te madhe te jetes ne burgjet dhe kampet komuniste. Mosnjohja e 
thelle e kesaj te vertete, perballja e saj me kurajo dhe guxim, dhe mungesa e hapave te nevojshem ligjore 
kane qene pengesa reale ne progresin demokratik te shtetit shqiptar. 

Pikerisht, me shqetesimin e thelle per raportin problematik qe shoqeria shqiptare ka ndertuar me te 
kaluaren e saj nen regjimin totalitar komunist, me qellim njohjen e thelle te se vertetes historike, 
perballjen e saj , ndergjegjesimin e brezave, zhvillimin e kujteses kolektive, ekspozimin dhe ndeshkimin 

publik te elementeve te diktatures komuniste, Grupi Parlamentar i Partise Demokratike- forces politike 
qe ishte misherimi i enderrave studentore te dhjetorit 90 ' per liri dhe demokraci - kane ndermarre nismen 
per ofrimin e nje pakete ligjore gjitheperfshirese qe synon dekomunistizimin e plote te shoqerise 
shqiptare. Deri me tani, kjo pakete ka ofruar projektligjin per shpalljen muze kombetar te Kampit te 
Punes se Spacit dhe Kampit te Intemimit te Tepelenes, si dhe projektligjin per deklasifikimin e plote te 
dosjeve te ish-Sigurimit te Shtetit. 

Ndersa, ky projektligj synon qe shteti dhe shoqeria shqiptare te arrijne ne nje qendrim te perbashket mbi 
regjimin totalitar komunist, bazuar ne opinionet shkencore, objektive dhe faktike te institutit me 



ekspertizen me te larte ne vend per krimet dhe pasojat e komunizmit ne vend, pikerisht Institutit te 

Studimeve te Krimeve dhe Pasojave te Komunizmit ne Shqiperi (ne vijim "JSKPSH"). Ne perputhje me 
kete qendrim historik ndaj regjimit totalitar komunist, institucionet dhe organet publike, sipas fushave te 
kompetences se tyre, do te duhet te marrin masat e nevojshme per te hartuar, shtuar apo ndryshuar 

dokumentet, platformat dhe strategjite e tyre zyrtare. Jo vetem kaq, por projektligji percakton ndalime 
dhe sanksione per materiale te propagandes se regjimit komunist, simbolet dhe pergatitjen e veprave 
intelektuale per propagande te kesaj periudhe, si dhe ndalimin e pergatitjes se materialeve audiovizive 

propaganduese dhe ndalimin e propagandes ne veprimtarine e partive e organizatave politike. Rol 
thelbesor ne zbatimin e ketyre ndalimeve dhe sanksioneve, ashtu si edhe ne ndergjegjesimin e edukimin 
e brezave, dote kete ISKPSH-ja, detyrat dhe kompetencat e te cilitjane percaktuar ne menyre te detajuar 

ne projektligj. 

II. ARGUMENTIMI I PROJEKT AKTIT LIDHUR ME PERP ARESITE, 
PROBLEMATIKAT, EFEKTET E PRITSHME 

Ky projektligj ka per qellim pranimin me vetedije te te vertetes historike te regjimit totalitar komunist, 
si dhe realizimin e paqes sociale, pajtimin dhe unitetin kombetar pas nje tranzicioni te gjate shoqeror dhe 
institucional me pergjegjesine qe ne te ardhmen te ndertohet nje shtet i se drejtes, demokratike e social, 
qe ka ne themel mbrojtjen e dinjitetit dhe personalitetit njerezor. Ne objektin e ketij projektligji jane 

percaktuar format dhe menyrat e ndergjegjesimit, kujteses kolektive, ekspozimit dhe ndeshkimit publik 

te natyres kriminale te regjimit totalitar komunist, pjese e historise se Republikes se Shqiperise, ne 
funksion te ndertimit per brezat e tashem dhe te ardhshem te nje shoqerie te re dhe demokratike, qe njeh 

dhe respekton te drejtat themelore te njeriut. 

Qellimi dhe objekti i ketij projektligj ofrojne nje qasje te re, bashkekohore dhe demokratike, mbi raportin 

qe shteti dhe shoqeriajone duhet te ndertoje mete kaluaren e saj. Shoqerite demokratike qe pernjemend 
kerkojne ta njohin thelbesisht historine e tyre, nuk i tremben fantazmave te se shkuares, por me kurajo 
vendosin te perballen me to. Ne kete fryme , ky projektligj ofron per here te pare disa percaktime 

historike, qe kerkojne ligjvenes te guximshem, ne lartesine e detyres se besuar nga populli shqiptar, per 
t' i shqyrtuar dhe miratuar me pergjegjshmeri te larte politike e patriotike. Keshtu per here te pare 
projektligji ka sanksionuar "natyren kriminale te regjimit totalitar komunist"; "regjimin totalitar 
komunist"; "simbolet e regjimit totalitar komunist" ; ''propaganden e regjimit"; dhe "organet e diktatures 
komuniste". 

Kuptimi dhe pranimi i kesaj terminologjie eshte thelbesore per zbatim me efikasitet te masave ligjore te 
nevojshme per ndergjegjesimin dhe kujtesen koiektive, si dhe ekspozimin dhe ndeshkimin publik te 
natyres kriminale te regjimit totalitar komunist. Keshtu, ky projektligj ofron per here te pare detyrimin e 
ministrive te arsimit dhe kultures, por edhe cdo organi tjeter shteteror, qe te rishikojne kurrikulat, 
dokumentet, programet dhe strategjite e tyre ne perputhje me hulumtimet dhe gjetjet shkencore te 
ISKPSH-se mbi krimet dhe pasojat e komunizmit ne Shqiperi. Projektligji percakton detyrimin e cdo 
institucioni publik, vendor apo qendror, per marrjen e masave te nevojshme per permbushjen e 
rekomandimeve te ISKPSH-se brenda afateve te prera ligjore. 

Po ashtu, projektligji ka ngarkuar ISKPSH-ne me detyren, nder te tjera, te monitorimit dhe vendosjes se 
sanksioneve administrative ndaj cdo personi , fizik ose juridik, shqiptar ose i huaj , qe ne Republiken e 
Shqiperise shpemdan mesazhe te propagandes komuniste, krijon dhe ekspozon simbole te regjimit 
komunist, pergatit dhe shpemdan vepra intelektuale dhe audiovizive me permbajtje propagandistike 
komuniste, si dhe cdo lloj organizimi te partive politike qe synon propagandimin e regjimit totalitar 
komunist. Madje, ketyre partive dhe organizatave politike iu ndalohet edhe propozimi i kandidateve per 

anetare te pushtetit legjislativ dhe vendor, perfshire pozicionin e kreut te shtetit, nese gjate veprimtarise 
se tyre propagandojne regjimin totalitar komunist dhe/ose perdorin simbole te tij . Teresia e ketyre 

masave ligjore synon dekomunistizimin e shtetit dhe shoqerise shqiptare, ne cdo qelize te saj; dhe mbi 
te gjitha ndertimin e nje raporti te drejte e te vertete te brezave me historine e atdheut te tyre. 

III. VLERESIMI I LIGJSHMERISE, KUSHTETUTSHMERISE DHE HARMONIZIMI ME 
LEGJISLACIONIN NE FUQI VEND AS E NDERKOMBET AR 

Projektligji eshte propozim i nje grupi deputetesh te Kuvendit te Shqiperise, ne perputhje me nenin 81, 

pika 1 te Kushtetutes se Shqiperise, dhe nenin 68, pika 1 te Rregullores se Kuvendit te Shqiperise. 

Projektligji eshte misherimi i preambules se Kushtetutes se miratuar ne periudhen postkomuniste, e cila 
percakton se "Ne, Populli i Shqiperise ... me pergjegjesi per te ardhmen ... me vendosmerine per te 
ndertuarnje shtet te se drejtes, demokratike e social per te garantuar te drejtat dhe lirite theme/ore te 

njeriut ... ". Po ashtu, ky projektligj eshte ne harmoni me nenin 3 te Kushtetutes, i cili percakton se 
" ... drejtesia shoqerore, identiteti kombetar dhe trashegimia kombetare .. .jane baza e ketij shteti, i cili ka 
per detyre t 'i respektoje dhe t 'i mbroje." . Megjithate, hartuesit e projektligjitjane kujdesur te ruajne nje 
balance te shendetshrne ndermjet qellimit per njohjen e se vertetes historike dhe perballjes me pasojat e 
saj , dhe parimeve te ligjshrnerise, procesit te regullt ligjor dhe te drejtes per informim. 

IV. PERMBLEDHJE SHPJEGUESE E PERMBAJTJES SE PROJEKTAKTIT 

Projektligji perbehet nga pese krere dhe shtatembedhjete dispozita. 

Kreu i pare, i cili permban tre dispozita, ka percaktuar qellimin dhe objektin e projektligjit, perkufizimet 
dhe parimet e pergjithshrne. Ne pjesen e perkufizimeve per krijimtarine intelektuale, ato jane ne 
perputhje me percaktimet e bera ne ligjin nr. 35/2015 "Per te Drejtat e Autorit dhe te Drejtat e Tjera te 
Lidhura me To". 

Kreu i dyte, i cili po ashtu permban tre dispozita, sanksionon detyrimin e ministrive pergjegjese per 
arsimin dhe kulturen, si dhe cdo organ tjeter shteteror, per rishikimin e kurrikulave dhe dokumenteve te 

tyre strategjike ne perputhje me hulumtimet dhe rekomandimet e Institutit te Studimeve te Krimeve dhe 
Pasojave te Komunizmit. 

Kreu i trete, i cili permban pese dispozita, parashikon ndalimet e propagandimit te simboleve, 
materialeve te krijimtarise intelektuale dhe audiovizive ne cdo lloj veprimtarie publike dhe politike. Ne 
te kundert, ISKPSH-ja kate drejten e vendosjes se masave administrative gjobe. Ne rast perseritje te 

shkeljeve, ISKPSH-ja ka detyrimin e hartimit dhe dorezimit te kallezimeve penale sipas rregullimeve te 

Kodit Penal. 

Kreu i katert, i cili permban tre dispozita, ka percaktuar autoritetin qendror per zbatimin e ketij ligji, 

perkatesisht Institutin e Studimeve te Krimeve dhe Pasojave te Komunizmit, i cili eshte nje organ i 
parashikuar me ligjin nr. 10 242, date 25 .02.2010 "Per Institutin e Studimeve te Krimeve dhe Pasojave 

te Komunizmit ne Shqiperi". Ne nenin 13 jane parashikuar ne nje liste shteruese kompetencat e ketij 

Instituti, ne kuader te ketij ligj , ndersa ne nenin 14 eshte percaktuar fuqia ligjore e akteve administrative 

te nxjerra nga ISKPSH-ja. 

Kreu i peste, permban tre dispozita, te cilat sanksionojne detyrimin e Keshillit te Ministrave per nxjerrjen 

e aktit ligjor te parashikuar nga neni 8, pika 2 (trans.formimi dhe trans.ferimi jizik ne muze), brenda nje 
afati 3-mujor nga hyrja ne fuqi e ligjit; detyrimin e ISKPSH-se per nxjerrjen e akteve ligjore sipas nenit 

9, pika 2 (shperndarja ne publik e veprave intelektuale me permbajtje te perziere) dhe nenit 10, pika 2 
(shperndarja ne publik e materia/eve audiovizive me permbajtje te perziere) brenda nje afati 3-mujor 
nga hyrja ne fuqi. Po ashtu, ne kete kre eshte parashikuar nje periudhe kalimtare 6-mujore per ISKPSH

ne, ne menyre qe te hartoje programin dhe masat konkrete qe duhet te marrin institucionet shteterore ne 
zbatim te ketij ligji. Neni 17 parashikon hyrjen ne fuqi, ne perputhje me percaktimin e bere ne nenin 84, 
pika 3 te Kushtetutes se Shqiperise. 

V. RAPORTI I VLERESIMIT TETE ARDHURA VE DHE SHPENZIMEVE BUXHETORE 

Projektligji nuk parashikon efekte financiare per Buxhetin e Shtetit, pasi nuk krijon organe te reja 
shteterore, por iu ngarkon atyre ekzistuese, vecanerisht Institutit te Studimeve te Krimeve dhe Pasojave 

te Komunizmit ne Shqiperi, disa detyra shtese. Nese si rezultat i ketyre detyrave shtese, ISKPSH-ja do 
te kete nevoje per burime njerezore dhe infrastrukturore shtese, atehere gjate regjimit kalimtar, Bordi i 

ISKPSH-se, ne perputhje me nenin 11 te ligjit nr. 10 242, date 25.02.2010 "Per Institutin e Studimeve te 

Krimeve dhe Pasojave te Komunizmit ne Shqiperi", duhet t'i propozoje Keshillit te Ministrave rishikimin 
e struktures, organikes dhe buxhetit vjetor te Institutit. 

